
డిండీరసారంబునన్ నిమ్ననాభీశుభావర్తగర్తంబునన్ గోమలోచ్చైర్వళిచ్ఛేదవీచీసముల్లాససౌభాగ్యయోగంబునన్ నిత్యలక్ష్మీనివాసోన్నతం బస్ఫురత్సైకతాభ్యున్నతిం బాదకూర్మస్థితిని బేర్మి మత్తిల్లు నీహార శైలాత్మజాతాసరోజాకరంబున్

మహాకేళీహంసంబవై లో రిరంసాగతుల్ గ్రాలం గ్రీడించుప్రోడం బ్రసూనేషుకోట్యర్బుదామందసౌందర్యధుర్యు న్నినుం గొల్చుపుణ్యుల్ విపశ్చిద్వరేణ్యుల్ గదా చూడఁజూడాంచలసూతనీహారధామా! సుధాధామ! రామాకుచాభ్యంతరం బెట్లు నీ కున్కిపట్టయ్యెనే నీకుఁ గట్ట న్మదేభేంద్రచర్మంబె? శర్మప్రదా! నిర్మలాత్మా భవా! నీమహత్త్వంబు నిర్ణీతముంజేయ గీర్నాథుఁడుం జాలునే? నేత్రకర్ణేశతల్పాశుగా! భక్తకల్పా! సుధావిస్ఫురజ్జల్ప! ఆద్యం బచింత్యం బభేద్యం బసాధ్యం బబాధ్యం బనూనం బహీనం బనంతంబునై యొప్ప మత్పుణ్యపాకంబునం జేసి యాలోకసాధ్యంబుగాఁ దోఁచె వాచంయమిధ్యేయమూర్తీ! కృపాధారకీర్తీ! నమస్తే నమస్తే నమస్తే.

	చ.	
అని తనుఁ బ్రస్తుతించుమనుజాధిపు మెచ్చి యుమాకళత్రుఁ డి

ట్లనియె ధరాధినాథ వినుమా యనుమానము మాని నీవు కో

రినవర మెద్దియైన వివరించి రయంబున నిత్తు సత్తుగా

నను నలరించుభక్తులు గనం దగరే తమచింతితార్థముల్.



	 29







	మ.	
అనినం బ్రాంజలియై నృపాలుఁడు దయాయత్తు న్మహాదేవుఁ బ

ల్కు నుమానాథ! గిరీ ! చంద్రధర! నాకున్ సద్వరం బిచ్చితే

ని నిరాఘాటతరప్రతాపుని హిమానీశుభ్రకీర్తి ప్రియుం

జనతారక్షణదక్షు నిమ్ము తనయున్ సత్యాకరున్ శ్రీకరున్.

		 ఈ పేజీలో చివరి మార్పు 24 అక్టోబరు 2020న 22:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

